
des luiutt'tigü kriegs , wie nachmals pemelt wierd , des neuen cur- 1551
fürstn herzogn Moritzn zu Saxn.

Ankunfft kaysers Caroli T.
Anno 1551 am eingenten abent Allerheilign fest umb die

5 ur nachmittag ist zu Hall eiagrittn kayserliche majestät Carolus
der 5. und zway nacht zu Hall pliben im pfannhauss und auffs
Saltzmairs sal vesper und ambt gehört , so die cantorey und Orga¬
nist der stat hie gesungen haben . An Allerseelentag nachmittn-
tag ist sein majestät auf Innsprugg zue in ainer senfften gestiert
worden und den ganzn wintter da pliben.

Gefangen Churfürst.
Es ist auch an dem obpemeltn abent zuvor eingfarn herzog

Hanns Endlich , gewessner curfürst , kays . mjt . gefangner diser
zeit, mit plaitungen und gwerte ain fennle Spanier , haggnschiitzen
zu fuess , sambt graisigen pfärdtn 25 . Seind disen abent auf Inns¬
prugg zuegraist und alda pliben so lang kays . mjt . da ist gwesen.
Dise obpemelte fännl Spanier haben den gfangnen fürstn tag und
nacht verhiet . Die 25 Spanier zu ross , des gfangnen fürstn
gwärte , seind hie zu Hall eiulosiert worden pey den wirttn und
den ganzen wintter da pliben . Durch dise Spanier ist ain metz-
ger, ’Euepp Teüffl, pey nacht entleibt worden auff der gassen , auch
vil stoltz und Unwillen von inen gegen der purgersehafft und
andern pegegnet,

Landtag zu Potzn.
Im monat December ist gehaltn wordn ain landtag zu Potzn,

darin ain grosse summa geltz pegert worden durch den erwöltn
Idnig Maximilian zu Pehaim , (so erst aus Hispania ist kumen,) in
namen seines herrn vatters Eerdinand , röm. kinig und landtfiirstn,
hilfgelt in Hungern wider den Türckhen . Darauff pewilligt wor¬
den 5 fännle knecht 8 monat lanng zu haltn . Seind zu Kopf-
stain gmustert und ans etlieh scheffii nach ostern hinab gfai’en
auff Oesterreich zue. Wie sy kumen seind gen Maithaussn , ist
die post von kgl . mjt . kumen , das sy eilentz zurugekh auff dem
landt auff Kopfstain zu wider raisen soltu , ursack der künffügen
unverselmen gest , herzog Moritzn halben , wie nachmals anzaigt
wierdt.

